„დანართი №2
სახელმწიფო საქვეუწყებო დაწესებულების – გარემოსდაცვითი ზედამხედველობის დეპარტამენტის თანამშრომლის განმასხვავებელი ნიშნების მქონე სპეციალური ტანსაცმლის (უნიფორმის) ნიმუში
1. ზაფხულის ფორმა: ლურჯი ფერის შარვალი, ლურჯი ფერის მოკლემკლავიანი მაისური გადაფენილი საყელოთი და წინაფრიანი ლურჯი ფერის ქუდი. ქუდის წინა მხარეს და მაისურის წინა მარცხენა მხარეს გულთან დეპარტამენტის ლოგო, მაისურის უკანა მხარეს წარწერა ქართულ ენაზე ,,გარემოსდაცვითი ზედამხედველობის დეპარტამენტი“ ან „გარემოს დაცვა”. 

2. საგაზაფხულო-საშემოდგომო ფორმა: ლურჯი ფერის შარვალი, ლურჯი ფერის გრძელმკლავიანი ხალათი, ლურჯი ფერის მაისური მომდგარი ყელით და წინაფრიანი ლურჯი ფერის ქუდი. ქუდის წინა მხარეს და ხალათის მარცხენა მკლავზე დეპარტამენტის ნაქარგი ლოგო, ხალათის უკანა მხარეს დამუშავებული ახსნილი კოკეტკა, რომელშიც იმალება დაშტამპული წარწერა ქართულ ენაზე ,,გარემოსდაცვითი ზედამხედველობის დეპარტამენტი“ ან „გარემოს დაცვა”.

3. ზამთრის ფორმა: ლურჯი ფერის შარვალი, ლურჯი ფერის ნაქსოვი გრძელმკლავიანი პულოვერი გადაფენილი საყელოთი, ლურჯი ფერის თბილი გრძელი ქურთუკი, ლურჯი ფერის წინაფრიანი დათბუნული ქუდი და შავი ფერის ნაქსოვი ხელთათმანი. ქუდის წინა მხარეს, პულოვერის წინა მარცხენა მხარეს გულთან  და ქურთუკის მარცხენა მკლავზე დეპარტამენტის ნაქარგი ლოგო. პულოვერის უკანა მხარეს წარწერა ქართულ ენაზე ,,გარემოსდაცვითი ზედამხედველობის დეპარტამენტი“ ან „გარემოს დაცვა”. ქურთუკის უკანა მხარეს დამუშავებული ახსნილი კოკეტკა, რომელშიც იმალება დაშტამპული წარწერა ქართულ ენაზე ,,გარემოსდაცვითი ზედამხედველობის დეპარტამენტი“ ან „გარემოს დაცვა”.

4. სპეცჟილეტი: ლურჯი ფერის უმკლავებო ჟილეტი, ჟილეტის წინა მარცხენა მხარეს გულთან დეპარტამენტის ლოგო და ჟილეტის უკანა მხარეს დამუშავებული ახსნილი კოკეტკა, რომელშიც იმალება დაშტამპული წარწერა ქართულ ენაზე „გარემოსდაცვითი ზედამხედველობის დეპარტამენტი“ ან „გარემოს დაცვა”.

5. საწვიმარი ლაბადა: ლურჯი ფერის საწვიმარი ლაბადა კაპიუშონით. საწვიმარი ლაბადის წინა მარცხენა მხარეს გულთან დეპარტამენტის ნაქარგი ლოგო, საწვიმარი ლაბადის უკანა მხარეს დამუშავებული ახსნილი კოკეტკა, რომელშიც იმალება დაშტამპული წარწერა ქართულ ენაზე „გარემოსდაცვითი ზედამხედველობის დეპარტამენტი“ ან „გარემოს დაცვა”.

6. მაღალყელიანი ფეხსაცმელი: – ზამშის, ტყავის ან ტყავის და ქსოვილის ან ზამშის და ქსოვილის კომბინაციით შეკერილი თასმებზე შესაკრავი მაღალყელიანი ზაფხულის და ზამთრის ფეხსაცმელი.
7. დეპარტამენტის თანამშრომელთა განმასხვავებელი ნიშნების მქონე სპეციალური ტანსაცმლით (უნიფორმით) უზრუნველყოფა:

ა) დეპარტამენტი უზრუნველყოფს დეპარტამენტის თანამშრომელზე წელიწადში ერთხელ შემდეგი განმასხვავებელი ნიშნების მქონე სპეციალური ტანსაცმლის (უნიფორმის) გაცემას:

ა.ა) ორი ერთეული ლურჯი ფერის მოკლემკლავიანი მაისური გადაფენილი საყელოთი;

ა.ბ) ორი ერთეული ლურჯი ფერის შარვალი;

ა.გ) ერთი ერთეული ლურჯი ფერის გრძელმკლავიანი ხალათი;

ა.დ) ორი ერთეული ლურჯი ფერის მაისური მომდგარი ყელით;

ა.ე) ერთი ერთეული წინაფრიანი ლურჯი ფერის ქუდი;

ა.ვ) ერთი ერთეული ლურჯი ფერის ნაქსოვი გრძელმკლავიანი პულოვერი გადაფენილი საყელოთი;

ა.ზ) ერთი ერთეული ლურჯი ფერის უმკლავებო ჟილეტი;

ა.თ) ერთი ერთეული ლურჯი ფერის წინაფრიანი დათბუნული ქუდი;

ა.ი) ერთი ერთეული შავი ფერის ნაქსოვი ხელთათმანი;

ა.კ) ერთი ერთეული მაღალყელიანი ფეხსაცმელი;
ბ) დეპარტამენტი უზრუნველყოფს დეპარტამენტის თანამშრომელზე 2 წელიწადში ერთხელ შემდეგი განმასხვავებელი ნიშნების მქონე სპეციალური ტანსაცმლის (უნიფორმის) გაცემას:

ბ.ა) ერთი ერთეული ლურჯი ფერის თბილი გრძელი ქურთუკი;

ბ.ბ) ერთი ერთეული ლურჯი ფერის საწვიმარი ლაბადა კაპიუშონით.
შენიშვნა: 

ამ დანართის მე-7 პუნქტით განსაზღვრულ რაოდენობაზე დამატებით, განმასხვავებელი ნიშნების მქონე სპეციალური ტანსაცმლით (უნიფორმით) დეპარტამენტის თანამშრომელთა უზრუნველყოფა შესაძლებელია მოხდეს მხოლოდ იმ შემთხვევაში, როდესაც, დეპარტამენტის თანამშრომელს სამსახურებრივი მოვალეობის შესრულების დროს იმ დონეზე დაუზიანდება მასზე გადაცემული განმასხვავებელი ნიშნების მქონე სპეციალური ტანსაცმელი (უნიფორმა), რომ გამოუსადეგარი გახდება შემდგომი ხმარებისათვის და აღნიშნულის თაობაზე, ტერიტორიული ორგანოს უფროსი ან პირველადი სტრუქტურული ერთეულის ხელმძღვანელი, დასაბუთებული არგუმენტებით (მოხსენებითი ბარათის საფუძველზე) მიმართავს დეპარტამენტის უფროსს.“.
